
Shri Vicharadipakah

ಶ್ರೀವಿಚಾರದೀಪಕಃ

(ಶ್ರೀಮತ್ಪರಮಹಂಸಸ್ವಾಮಿಬ್ರಹ್ಮಾನಂದವಿರಚಿತಃ)
ಶ್ರೀರಮಾಪತಯೇ ನಮಃ .
..ಮಂಗಲಂ ..

ಫಣೀಂದ್ರಭೋಗಾಮಲತಲ್ಪಶಾಯಿನೇ
ದುರಂತದುರ್ಜ್ಞೇಯವಿಚಿತ್ರಮಾಯಿನೇ .

ಸಮಸ್ತಸತ್ತ್ವೈಕಹೃದಬ್ಜಯಾಯಿನೇ
ನಮೋಽಸ್ತು ಮೇಶಾಯ ವಿಮೋಕ್ಷದಾಯಿನೇ .. 1..

ಸ್ವಚ್ಛಾಸ್ತ್ರತೈಲಶ್ಚ ವಿರಾಗವರ್ತಿಕ-
ಶ್ಚೇತಃ ಸುಪಾತ್ರಶ್ಚ ಗುರೂಕ್ತಿಪಾವಕಃ .
ನಿರ್ವಾತಹೃದ್ಗೇಹಗತಃ ಪ್ರಕಾಶಯೇತ್
ಸರ್ವೇಪ್ಸಿತಂ ವಸ್ತುವಿಚಾರದೀಪಕಃ .. 2..
ಕಲೌ ಹಿಯೋಗೋ ನ ಜಪಸ್ತಪೋ ವ್ರತಂ
ನ ಚಾಪಿಯಾಗೋ ನ ಸುರಾರ್ಚನಂ ತಥಾ .

ಪ್ರಯಾತಿ ಸಿದ್ಧಿಂ ದುರಿತಪ್ರಭಾವತ-
ಸ್ತತೋ ವಿಚಾರೈಕಪರಾಯಣೋ ಭವೇತ್ .. 3..

ಆಹಾರನಿದ್ರಾದಿ ಸಮಂ ಶರೀರಿಷು
ವೈಶೇಷ್ಯಮೇಕಂ ಹಿ ನರೇ ವಿಚಾರಣಂ .

ತೇನೋಜ್ಝಿತಃ ಪಕ್ಷಿಪಶೂಪಮಃ ಸ್ಮೃತ-
ಸ್ತಸ್ಮಾದ್ವಿಚಾರೈಕಪರಾಯಣೋ ಭವೇತ್ .. 4..

ವಿಚಾರಹೀನಸ್ಯ ವನೇಽಪಿ ಬಂಧನಂ
ಭವೇದವಶ್ಯಂ ಭರತಾದಿವದ್ಯತಃ .
ಗೃಹೇಽಪಿ ಮುಕ್ತೋ ಜನಕಾದಿವದ್ಭವೇ-
ತ್ತತೋ ವಿಚಾರೈಕಪರಾಯಣೋ ಭವೇತ್ .. 5..

ಪಠಂತು ಶಾಸ್ತ್ರಾಣಿಯಜಂತು ವಾಧ್ವರೈ-
ರಟಂತು ತೀರ್ಥಾನಿ ತಪಂತು ತಾಪಕೈಃ .
ವಿದಂತಿ ನಾತ್ಮಾನಮೃತೇ ವಿಚಾರಣಂ

ಶ್ರೀವಿಚಾರದೀಪಕಃ

ತತೋ ವಿಚಾರೈಕಪರಾಯಣೋ ಭವೇತ್ .. 6..

ತಸ್ಯ ಖರೂಪಂ ತು ಸಮಾಸತಃ ಸ್ಫುಟಂ
ಶಾಸ್ತ್ರಾಂತರಾದತ್ರ ವಿಕೃಷ್ಯ ಯತ್ನತಃ .
ಸಂದರ್ಶ್ಯತೇ ಶಿಷ್ಯಗುರುಪ್ರಸಂಗತೋ
ಯುಕ್ತ್ಯಾ ಕಯಾಪೀಹ ಹಿ ಬೋಧ್ಯತೇ ವುಧೈಃ .. 7..
ದೃಷ್ಟ್ವಾ ಜರಾಜನ್ಮವಿಪತ್ತಿಸಂಕುಲಂ
ಸರ್ವ ಜಗಚ್ಚಾಂವುತರಂಗಭಂಗುರಂ .

ಭೀತಃ ಸಮಾಗಮ್ಯ ಜನೋಜ್ಝಿತಂ ಸ್ಥಲಂ
ಕಶ್ಚಿನ್ಮುಮುಕ್ಷುಃ ಸಮಚಿಂತಯತ್ತ್ವಿದಂ .. 8..

ಅಹೋ ವಿಚಿತ್ರಾಃ ಖಲುಮೋಹಶಕ್ತಯಃ
ಪ್ರಚೋದಿತೋ ಯಾಭಿರಹಂ ನಿರಂತರಂ .

ಜನುರ್ಜರಾದುಃಖನಿಪೀಡಿತೋಽಪಿ ನೋ
ಕದಾಪಿ ಪಶ್ಯಾಮಿ ಹಿತಂಯದಾತ್ಮನಃ .. 9..
ಬಾಲ್ಯಂ ಮಯಾ ಕೇಲಿಕಲಾಕಲಾಪಕೈ-
ರ್ನೀತಂ ಚ ನಾರೀನಿರತೇನಯೌವನಂ .

ವೃದ್ಧೋಽಧುನಾ ಕಿಂ ನು ಕರೋಮಿ ಸಾಧನಂ
ಮುಕ್ತೇರ್ವೃಥಾ ಮೇ ಖಲು ಜೀವಿತಂ ಗತಂ .. 10..

ನಿದ್ರಾವ್ಯವಾಯಾಶನತತ್ಪರೋಽಭವಂ
ನಿತ್ಯಂ ವಿವೇಕಾಪಗತೋ ಯಥಾ ಪಶುಃ .
ನಾತ್ಮಾನಮಂತಃಸ್ಥಮಪಿ ವ್ಯಲೋಕಯಂ
ಸರ್ವಂ ವೃಥಾ ಮೇ ಖಲು ಜೀವಿತಂ ಗತಂ .. 11..

ಭವಾಪಹೋ ನೈವ ಸತಾಂ ಸಮಾಗಮಃ
ಕೃತಃ ಶ್ರುತಾ ನಾಪಿ ಕಥಾಘಹಾರಿಣೀ .

ಹರೇರ್ನ ತೀರ್ಥಾನಿ ಗತಾನಿ ವೈ ಮಯಾ
ವೃಥಾಖಿಲಂ ಮೇ ಖಲು ಜೀವಿತಂ ಗತಂ .. 12..

ಚತುರ್ಭುಜಶ್ಚಕ್ರಗದಾಯುಧಃ ಪ್ರಭು-
ರ್ನಿರಂಜನಃ ಸರ್ವಭವಾರ್ತಿಭಂಜನಃ .
ಸ್ಮೃತಃ ಕದಾಪೀಹ ಮಯಾ ನ ಮಾಧವೋ
ವೃಥಾಖಿಲಂ ಮೇ ಖಲು ಜೀವಿತಂ ಗತಂ .. 13..

ಇಹಾಂಗನಾತಾತಸುತಾದಿಬಾಂಧವೈಃ
ಸಮಾಗಮೋಽಯಂ ಮಮ ಕಿನ್ನಿಬಂಧನಃ .
ಸದಾಽಚಲೋ ವಾಂವುತರಂಗಚಂಚಲೋ

ಹಿತಾವಹೋ ಮೇ ಕಿಮುತಾಹಿತಾವಹಃ .. 14..
ಇಮೇ ಚ ದಾರಾತ್ಮಜಸೇವಕಾದಯಃ
ಸಮಾಶ್ರಿತಾ ಮಾಮಥ ಕರ್ಮ ವಾ ನಿಜಂ .

ಗತಿಸ್ತಥೈಷಾಂ ನನು ಕಾ ಭವಿಷ್ಯತಿ
ಮಯಿ ಪ್ರಯಾತೇ ಪರಲೋಕಮಂತತಃ .. 15..
ಪಾಪೈರನೇಕೈಸ್ತು ಯದರ್ಥಮಾದರಾ-
ದ್ವಿತ್ತಂ ಸಮಾನೀಯ ಕರೋಮ್ಯಹಂ ವ್ಯಯಂ .

ತೇ ಬಾಂಧವಾ ವೈ ಮಮ ದುಃಖಭಾಗಿನಃ
ಕಿಂವಾ ಭವಿಷ್ಯಂತಿ ಗತಸ್ಯ ರೌರವಂ .. 16..

ಸಾಯಂ ಸಮೇತ್ಯೈಕತರುಂ ವಿಹಂಗಮಾಃ
ಪ್ರಾತಃ ಪ್ರಯಾಂತೀಹ ದಿಶಂ ನಿಜಾಂ ನಿಜಾಂ .

ತ್ಯಕ್ತ್ವಾ ಯಥಾನ್ಯೋನ್ಯಮಗಂ ಚ ತಂ ತಥಾ
ಸರ್ವೇ ಸಮಾಯಾಂತಿ ಚಯಾಂತಿ ಬಾಂಧವಾಃ .. 17..
ಯಥಾ ಕಪೋತೋಽನ್ನಕಣಾಭಿವಾಂಛಯಾ
ಶಿಚಂ ವಿಶನ್ನೇತಿ ದುರಂತಬಂಧನಂ .

ಕುಟುಂಬಜಾಲೇ ವಿಷಯಾಶಯಾವಿಶಂ
ತಥಾ ವಿಮುಚ್ಯೇಯ ಕಥಂ ಜಗತ್ಪತೇ .. 18..

ಇಯಂ ಚಮುಕ್ತಾಲಿಲಸತ್ಪಯೋಧರಾ
ಕಣನ್ಮಣಿವ್ರಾತನಿತಂಬಮಂಡಲಾ .

ವಿಭಾತಿ ರಮ್ಯಾ ಲಲನಾಽವಿಚಾರತೋ
ವಿಚಾರದೃಷ್ಟ್ಯಾ ತು ಕುಮಾಂಸಪುತ್ರಿಕಾ .. 19..

ಏಷಾ ತು ಬದ್ಧ್ವಾಲಕದಾಮಭಿರ್ದೃಢಂ
ಕೃಷ್ಟ್ವಾ ಚ ಹಾವಾಂಚಿತಲೋಲವೀಕ್ಷಣೈಃ .
ಮಾಮಂಗನಾ ನರ್ತಯತೀಹ ಸಂತತಂ
ನಾದ್ಯಾಪಿ ಲಜ್ಜೇ ಕಪಿತುಲ್ಯತಾಂ ಗತಃ .. 20..
ಸೂನುರ್ಮಯಾಯಂ ಪರಿಪೂಜ್ಯ ದೇವತಾ
ಲಬ್ಧಃ ಪ್ರಯತ್ನೇನ ಚ ವರ್ದ್ಧಿತೋಽಧುನಾ .

ಮಾಮೇವ ಮೂಢಃ ಪರಿಶಿಕ್ಷಿತಃ ಸ್ತ್ರಿಯಾ
ದ್ವೇಷ್ಟೀತ್ಯಹೋ ಭಾಗ್ಯವಿಪರ್ಯಯೋ ಹಿಮೇ .. 21..

ಅನೇಕಯತ್ನೈಃ ಸಮುಪಾರ್ಜ್ಯ ಸರ್ವತಃ
ಸದಾಪ್ತಿರಕ್ಷಾಕ್ಷತಿದುಃಖದಂ ಧನಂ .

ವ್ಯಯಂ ಕುಕಾರ್ಯೇಷು ಕರೋಮ್ಯಹೋ ಪದಂ

ಸ್ವಕಂ ಸ್ವಕೀಯೇನ ಕರೇಣ ಹನ್ಯತೇ .. 22..

ಜಲೇ ಸ್ಥಲೇಯೋಽಪಿ ಚ ಶೈಲಮಸ್ತಕೇ
ಸದೈವ ಪುಷ್ಣಾತಿ ಜಗಚ್ಚರಾಚರಂ .

ಸ ಮೇಽಶನಂ ದಾಸ್ಯತಿ ವಿಶ್ವಪಾಲಕೋ
ನ ಕಿಂ ಕಿಮರ್ಥಂ ತು ಗತೋಽಸ್ಮಿ ದೀನತಾಂ .. 23..

ಲಬ್ಧ್ವಾಪಿ ದೇವೇಪ್ಸಿತಮಾನುಷಂ ವಪು-
ರ್ನೀತಂ ಸಮಸ್ತಂ ಗೃಹಕೃತ್ಯಕಲ್ಪನೈಃ .
ಚಿಂತಾಮಣಿಂ ಹಸ್ತಗತಂ ವಿಹಾಯ ವೈ
ಕ್ರೀತಂ ಮಯಾ ಕಾಚದಲಂ ಕುಬುದ್ಧಿನಾ .. 24..

ಇದಂ ಸದಾಽಭ್ಯಂಗಸುತೈಲವಾಸಿತಂ
ವರಾಂಗನಾಲಿಂಗನಲಾಲಿತಂ ಮುಹುಃ .
ಹಿತಾನ್ನಪಾನೌಷಧಿವರ್ಧಿತಂ ವಪುಃ
ಕೃತಘ್ನಮಂತೇ ನ ಸಮಂ ಮಯೈಷ್ಯತಿ .. 25..

ಮಲೀಮಸೇಽನಾತ್ಮನಿ ನಾಶಶಾಲಿನಿ
ಶುಚಿತ್ವಮಾತ್ಮತ್ವಮವೈಮಿ ನಿತ್ಯತಾಂ .

ಅನಾದ್ಯವಿದ್ಯಾತಿಮಿರಾವೃತೇಕ್ಷಣಃ
ಕಿಮಂಜನಂ ತಸ್ಯ ಭವೇನ್ನಿವರ್ತಕಂ .. 26..

ಕ್ಷಣಂ ಕ್ಷಣಂ ದೀಪಶಿಖೋಪಮಾಂ ದಧತ್
ಸರಂಧ್ರಕುಂಭಾಸ್ರವದಂವುಸನ್ನಿಭಂ .

ಪ್ರಯಾತ್ಯಶೇಷಂ ತು ಮಮಾಯುರುತ್ತಮಂ
ನ ಸೇಕ್ಷಣೋಽಪೀಹ ವಿಲೋಕಯಾಮ್ಯಹೋ .. 27..

ಗತಾ ಮದೀಯಾಃ ಪಿತರೋ ಯಮಾಲಯಂ
ಪ್ರಯಾಂತಿ ಚಾನ್ಯೇಪಿ ದಿನಂದಿನಂ ಪ್ರತಿ .

ಅಹಂ ತು ಪಶ್ಯನ್ನಪಿ ತಾನಹೋ ಶಠ-

ಸ್ತಥಾಪಿ ಮನ್ಯೇ ಸ್ಥಿತಿಮಾತ್ಮನೋ ಧ್ರುವಾಂ .. 28..

ಏತೇ ಚ ಜಿಹ್ವೇಕ್ಷಣನಾಸಿಕಾದಯ-

ಶ್ಚೌರಾಸ್ತು ಶಶ್ವನ್ಮಮ ದೇಹವಾಸಿನಃ .
ಲುಂಪಂತಿ ಸರ್ವಾತ್ಮಧನಂ ಪ್ರಮಾಥಿನೋ
ನಾದ್ಯಾಪ್ಯವೇಕ್ಷೇ ಮಮ ಪಶ್ಯತಾಜ್ಞತಾಂ .. 29..

ಪತಂಗಮೀನೇಭಮೃಗಾಲಯೋ ಲಯಂ
ಪ್ರಯಾಂತಿ ಪಂಚೇಂದ್ರಿಯಪಂಚಗೋಚರೈಃ .
ಮಯಾ ತು ತತ್ಪಂಚಕಮೇವ ಸೇವ್ಯತೇ

ಗತಿರ್ನ ಜಾನೇ ಮಮ ಕಾ ಭವಿಷ್ಯತಿ .. 30..

ಯಥಾಽಹಿತುಂಡೇ ಪತಿತೋಽಪಿ ಮೇಡಕಃ
ಸಮೀಹತೇಽತ್ತುಂ ಮಶಕಾನಚೇತನಃ .
ತಥಾಂತಕಾಸ್ಯಾಂತರಿತಃ ಸಮಂತತ-
ಸ್ತಥಾಪಿ ಕಾಂಕ್ಷೇ ವಿಷಯಾನಹೋ ಜಡಃ .. 31..
ಸಿತಂ ಶಿರಃ ಸಂಪತಿತಾ ರದಾವಲೀ
ಮುಖಂ ವಲಿವ್ರಾತವೃತಂ ಚ ಚಕ್ಷುಷೀ .

ಗತಪ್ರಭೇ ಮೇ ಶಿಥಿಲಾಯತೇ ವಪು-
ಸ್ತಥಾಪಿ ಚೇತೋ ಯುವತಿಂ ಸ್ಮರತ್ಯಹೋ .. 32..

ಅಧಃಶಿರಸ್ಕೇನ ದುರಂತಸಂಕಟೇ
ಮಯಾಯದಂಬಾಜಠರೇ ವಿನಿಶ್ಚಿತಂ .

ಸ್ಮರಾಮಿ ನಾದ್ಯಾಪಿ ತದುದ್ಧತಾಶಯೋ
ಮುರಾರಿಮಾಯಾ ಹಿ ಕಿಲಾತಿದುಸ್ತರಾ .. 33..

ಕರೋಮಿ ದುಷ್ಕರ್ಮ ಸದಾ ಪ್ರಯತ್ನತಃ
ಫಲಂ ತು ವಾಂಛಾಮಿ ಸುಖಂ ಸುಕರ್ಮಣಃ .
ಕರಂಜಮಾರೋಪ್ಯ ತು ಕೇನ ಭುಜ್ಯತೇ
ಫಲಂ ರಸಾಲಸ್ಯ ಬತೇಯಮಜ್ಞತಾ .. 34..

ಕೋಽಹಂ ಕಥಂ ಕೇನ ಕುತಃ ಸಮುದ್ಗತೋ
ಯಾಸ್ಯಾಮಿ ಚೇತಃ ಕ್ವ ಶರೀರಸಂಕ್ಷಯೇ .

ಕಿಂ ಮೇಸ್ತಿ ಚೇಹಾಗಮನೇ ಪ್ರಯೋಜನಂ
ವಾಸೋಽತ್ರ ಮೇ ಸ್ಯಾತ್ಕತಿ ವಾಸರಾಣಿ ವಾ .. 35..

ಇತ್ಥಂ ಸುಧೀಃ ಶುದ್ಧಧಿಯಾ ನಿರಂತರಂಗ
ಸಂಚಿಂತಯನ್ನಪ್ಯಗಮನ್ನ ನಿಶ್ಚಯಂ .

ಖಿನ್ನಾಂತರಂಗಸ್ತು ತತಃ ಸಮಿತ್ಕರೋ
ಗತ್ವಾಭ್ಯುವಾಚಾತ್ಮವಿದಾಂವರಂ ಗುರುಂ .. 36..

ಶಿಷ್ಯ ಉವಾಚ .

ಭವಾರ್ಣವೇ ಜನ್ಮಜರಾತಿಮಿಂಗಿಲೇ
ತೃಷಾಽನಲೇಮೋಹವಿವರ್ತಸಂಕುಲೇ .

ನಿಮಜ್ಜತೋ ಮೇ ಕಿಮು ತಾರಕಂ ದೃಢಂ
ವದಾರ್ತಬಂಧೋ ಮಯಿ ಚೇದನುಗ್ರಹಃ .. 37..
ಗುರುರುವಾಚ .

ಸಂಸಾರದುಷ್ಪಾರಮಹೋದಧೌ ನೃಣಾಂ

ತುಂಬೀವದೇವೋರ್ಧ್ವಮಧಶ್ಚ ಮಜ್ಜತಾಂ .

ಗೋವಿಂದಪಾದಾಂಬುರುಹೈಕಚಿಂತನಂ
ಪೋತಂ ವದಂತೀಹ ದೃಢಂ ವಿಪಶ್ಚಿತಃ .. 38..
ಶಿಷ್ಯ ಉವಾಚ .

ಇಹೈವ ಸಂತ್ಯಜ್ಯ ಗೃಹಂ ಸಬಾಂಧವಂ
ಧನಂ ಶರೀರಂ ಚ ಗತಸ್ಯ ದೇಹಿನಃ .
ಭವೇದಮುತ್ರಾಸ್ಯ ಸಹಾಯಕಸ್ತು ಕಃ
ಸುಹೃದ್ವದೇತದ್ವದ ವೇದವಿದ್ವಿಭೋ .. 39..

ಗುರುರುವಾಚ .

ವಧೂರ್ಜನಿತ್ರೀ ಜನಕಃ ಸಹೋದರಃ
ಸುತೋ ಧನಂ ಮಿತ್ರಮಮುತ್ರ ಗಚ್ಛತಾ .

ಸಮೇತಿ ಸಾಕಂ ನ ಸಹಾಯಕೋಽಪಿ ಕೋ
ವಿನಾ ಸ್ವಧರ್ಮೇಣ ನರೇಣ ವೈ ಕ್ವಚಿತ್ .. 40..

ಶಿಷ್ಯ ಉವಾಚ .

ಧರ್ಮಸ್ಯ ಮಾರ್ಗಾ ಬಹವೋ ಮಹರ್ಷಿಭಿಃ
ಸಂದರ್ಶಿತಾ ಭುಕ್ತಿವಿಮುಕ್ತಿಸಿದ್ಧಯೇ .

ಕಸ್ತೇಷು ಗಮ್ಯಸ್ತು ಮಯಾತ್ಮಶುದ್ಧಯೇ
ನಿಃಶೇಷಧರ್ಮೈಕರಹಸ್ಯವಿದ್ಗುರೋ .. 41..

ಗುರುರುವಾಚ .

ವಾಚಾ ಚ ಚಿತ್ತೇನ ಚ ಕರ್ಮಣಾಪಿಯತ್
ಸಂಪಾಲನಂ ನಿತ್ಯಮವೇಕ್ಷ್ಯ ಶಾಸ್ತ್ರತಃ .
ಸತ್ಯಸ್ಯ ತದ್ಧರ್ಮಮಿಹೋತ್ತಮಂ ಬುಧಾಃ
ಪ್ರಾಹುಸ್ತತಸ್ತಂ ಹಿ ಸಮಾಶ್ರಯಾಚಿರಂ .. 42..

ಶಿಷ್ಯ ಉವಾಚ .

ಇದಂ ಜಗಚ್ಚಿತ್ರಚರಿತ್ರಚಿತ್ರಿತಂ
ವಿನಿರ್ಮಿತಂ ಕೇನ ಕಥಂ ಕುತಸ್ತಥಾ .

ಮೃಷಾಽಮೃಷಾ ವಾಪಿ ತತೋ ವಿಲಕ್ಷಣಂ
ಭವೇದಥಾನಾದಿ ಕಿಮಾದಿಮನ್ಮುನೇ .. 43..

ಗುರುರುವಾಚ .

ಯಃ ಸರ್ವಗಃ ಸರ್ವವಿದಕ್ಷರಃ ಪ್ರಭು-
ರ್ಮಯಾಧಿಪಸ್ತಂತುರಿವೋರ್ಣನಾಭಿತಃ .
ತಸ್ಮಾದನಿರ್ವಾಚ್ಯಮಿದಂ ಪ್ರಜಾಯತೇ

ಶ್ರೀವಿಚಾರದೀಪಕಃ

ವೇಗಾತ್ಮನಾ ಚೇದಮನಾದ್ಯುದಾಹೃತಂ .. 44..

(ವೇಗಶಬ್ದೋಽತ್ರ ಪ್ರವಾಹವಾಚಕಃ,ಪ್ರವಾಹಜವಯೋರಪೀತ್ಯಮರಃ,ಅಮರಕೋಶಃ)
ಶಿಷ್ಯ ಉವಾಚ .

ಸ್ವಕೀಯಮುದ್ದಿಶ್ಯ ಕಿಲೇತರಸ್ಯ ವಾ
ಪ್ರಯೋಜನಂ ಕಿಂತು ವಿನಾಪ್ರಯೋಜನಂ .

ವಿನಿರ್ಮಿಮೀತೇ ಜಗದೇತದೀಶ್ವರೋ
ವದೈತದಜ್ಞಾನತಮೋನಭೋಮಣೇ .. 45..

ಗುರುರುವಾಚ .

ಸದಾಪ್ತಕಾಮಸ್ಯ ತು ನಾತ್ಮಹೇತವೇ
ನ ಚೇತರಸ್ಯಾಪಿ ನ ಚಾಪ್ಯಹೇತುಕಾ .

ಜಗತ್ಕ್ರಿಯಾ ಕ್ರೀಡನಮೇವ ಕೇವಲಂ
ವಿಭೋರ್ವದತೀಂಹ ತು ವೇದವಾದಿನಃ .. 46..
ಶಿಷ್ಯ ಉವಾಚ .

ನಿಶಾಕರೇಂದ್ರಾರ್ಕಯಮಾನಲಾನಿಲಾ
ಘರಾಘರಾಧಾರನದೀನದೀಶ್ವರಾಃ .
ಭಯೇನ ಕಸ್ಯಾಖಿಲಶಕ್ತಿಧಾರಿಣಃ
ಸದೈವ ಭೀತಾ ನಿಯತಿಂ ತ್ಯಜಂತಿ ನೋ .. 47..

ಗುರುರುವಾಚ .

ಯಮೀಶ್ವರಾಣಾಂ ಪರಮಂ ಮಹೇಶ್ವರಂ
ತಥೋದ್ಯತಂ ವಜ್ರಮಪಿ ಶ್ರುತಿರ್ಜಗೌ .

ಭಯೇನ ತಸ್ಯಾಖಿಲಮೇವ ಕಂಪತೇ
ಯಥೇಹ ರಾಜ್ಞೋಽನುಚರಾದಿಕಂ ಜಗತ್ .. 48..

ಜಡಾನಿ ಕರ್ಮಾಣಿ ಪೃಥಕ್ ಪೃಥಗ್ಜನೈಃ
ಕೃತಾನಿ ಚಿತ್ರಾಣಿ ಸದಾ ಸಮಂತತಃ .
ವಿಬುದ್ಧ್ಯ ಕಾಲೇನ ತು ಕೋಽಖಿಲಾರ್ಥವಿತ್
ಫಲಂ ದಯಾಲುರ್ಭಗವನ್ ಪ್ರಯಚ್ಛತಿ .. 49..

ಗುರುರುವಾಚ .

ಯೇನೇಶ್ಯತೇ ಸರ್ವಮಿಹಾಂತರಾತ್ಮನಾ
ಲೋಕೇಶ್ವರಾ ಯಸ್ಯ ನಿದೇಶಕಾರಿಣಃ .
ತೇನಾಖಿಲಂ ಕರ್ಮಫಲಂ ಪ್ರಸೂಯತೇ
ವರ್ಷಾಂವುನಾ ಸಸ್ಯಮಿವಾವಿರೋಧತಃ .. 50..
ಶಿಷ್ಯ ಉವಾಚ .

ದಿವಾಕರೋ ದಾಹಕರೋ ನಿಶಾಕರ-

ಸ್ತಡಿದ್ಗಣಶ್ಚೋಡುಗಣಸ್ತಥಾನಿಶಂ .

ವಿಭಾತಿ ಕಸ್ಯಾಮಿತದೀಪ್ತಿದೀಪಿತೋ
ಬ್ರವೀತು ಮೇ ಸಂಶಯಶೈಲದೇವರಾಟ್ .. 51..

ನಯತ್ರ ಸೂರ್ಯೋ ನ ನಿಶಾಕರಸ್ತಥಾ
ನ ಚಾಪಿ ವಿದ್ಯುಜ್ಜ್ವಲನಃ ಪ್ರಕಾಶತೇ .

ಶ್ರುತೌ ಸ್ವಯಂಜ್ಯೋತಿರುದೀರಿತಶ್ಚಯೋ
ವಿಭಾತಿ ತಸ್ಯಾಖಿಲಮೇವ ತೇಜಸಾ .. 52..

ಶಿಷ್ಯ ಉವಾಚ .

ಸದೇವನಾಗಾಸುರಸಿದ್ಧಮಾನವಂ
ಜಗತ್ಸಮಗ್ರಂ ಪ್ರಲಯೇ ಲಯೋನ್ಮುಖಂ .

ವಿಲೀಯತೇ ಕಸ್ಯ ತನಾವನಾಶಿನೋ
ಜಗತ್ಪತೇರ್ಬ್ರೂಹಿ ವಿಪಶ್ಚಿತಾಂಪತೇ .. 53..

ಗುರುರುವಾಚ .

ಯಸ್ಯೋದರೇಽನಂತತನೋರ್ಮಹಾತ್ಮನೋ
ಬ್ರಹ್ಮಾಂಡಲಕ್ಷಾಣಿ ಪರಿಸ್ಫುರಂತ್ಯಲಂ .

ಖದ್ಯೋತಕಾ ಭಾಂತಿ ಯಥಾ ನಭೋಂಽಗಣೇ
ತಸ್ಮಿನ್ನಿದಂ ಯಾತಿ ಲಯಂ ಲಯೇಽಖಿಲಂ .. 54..

ಶಿಷ್ಯ ಉವಾಚ .

ಇಹಾಸ್ತಿ ದೇವಃ ಖಲು ಕಸ್ತು ಪೂಜ್ಯತಾಂ
ಗತಃ ಕಥಂ ತಸ್ಯ ಭವೇಚ್ಚ ಪೂಜನಂ .

ಸುಪೂಜಿತೇನಾಪಿ ಚ ತೇನ ಕಿಂ ಫಲಂ
ಭವೇದಿಹಾಮುತ್ರ ವದಾಶು ಮೇ ವಿಭೋ .. 55..

ಗುರುರುವಾಚ .

ಯಃ ಸರ್ವಗೋಽವ್ಯಕ್ತವಪುಃ ಸ್ವಸಂಸ್ಥಿತಿ-
ರ್ಯನ್ಮೂರ್ತಯೋ ಬ್ರಹ್ಮಮಹೇಶಮಾಧವಾಃ .
ಸರ್ವೇಶ್ವರಂ ವೇದವಚಾಂಸಿಯಂ ಜಗು-
ರ್ದೇವಾಧಿದೇವಂ ತಮವೇಹಿ ಸನ್ಮತೇ .. 56..

ಗುರುರುವಾಚ .

ನ ಪುಷ್ಪಮಾಲಾಭಿರಸೌ ನ ಚಂದನೈ-
ರ್ನ ಧೂಪದೀಪಾದಿನಿವೇದನೈರಪಿ .

ಪ್ರಯಾತಿ ತೋಷಂ ತು ಮನೋಂಽವುಜಾರ್ಪಣಾತ್

ತತೋಽಚಿರಂಮೋಕ್ಷಫಲಂ ಪ್ರಯಚ್ಛತಿ .. 57..

ಶಿಷ್ಯ ಉವಾಚ .

ಸ್ಥಲಂ ನಿವಾಸಸ್ಯ ಗುರೋ ಕ್ವ ವಿದ್ಯತೇ
ಸದೈವ ದೇವಸ್ಯ ಕಥಂ ಚ ಗಮ್ಯತೇ .

ಕಥಂ ಭವೇತ್ತಸ್ಯ ಚ ದರ್ಶನಂ ದ್ರುತಂ
ಬ್ರವೀತು ಮೇ ತತ್ತ್ವದೃಶಾಂ ಮಣಿರ್ಭವಾನ್ .. 58..

ಗುರುರುವಾಚ .

ತಸ್ಯ ಸ್ಥಲಂ ಭೂಮಿಗತಂ ನ ಚಾಂಬರೇ
ಪಾತಾಲಗಂ ವಾಪಿ ಸದಾ ಹೃದಂಬುಜೇ .

ಜಾನೀಹಿ ತದ್ವಾಸಮುಪೇತ್ಯ ಚೇತಸಾ
ಪಶ್ಯಂತಿ ತಂ ದಿವ್ಯದೃಶಸ್ತುಯೋಗಿನಃ .. 59..
ಶಿಷ್ಯ ಉವಾಚ .

ಅಹಂ ಶರೀರಂ ಕಿಮುತೇಂದ್ರಿಯಾಣಿ ವಾ
ಮನೋಽಥವಾ ಪ್ರಾಣಗಣೋಽಥವಾ ಮತಿಃ .
ಅಥೋ ಕಿಮೇಷಾಂ ತು ಸಮುಚ್ಚಯೋಽಸ್ಮಿ ಕಿಂ
ತತಃ ಪೃಥಗ್ವಾತ್ಮವಿದಾಂ ಶಿರೋಮಣೇ .. 60..

ಗುರುರುವಾಚ .

ಶರೀರಮೇತನ್ನ ತಥೇಂದ್ರಿಯಾಣ್ಯಪಿ
ಮನೋಽಪಿ ನೋ ಪ್ರಾಣಗಣೋಽಪಿ ನೋ ಮತಿಃ .
ನ ಚಾಪಿ ಧೀಮನ್ನಸಿ ತತ್ಸಮುಚ್ಚಯ-

ಸ್ತತೋಽನ್ಯಮಾತ್ಮಾನಮವೇಹಿ ಸಾಕ್ಷಿಣಂ .. 61..

ಶಿಷ್ಯ ಉವಾಚ .

ವಿಚೇಷ್ಟತೇ ಕೇನ ಮನಃ ಪ್ರಚೋದಿತಂ
ಕರೋತಿ ಕೇನಾಸುಗಣೋ ಗಮಾಗಮೌ .

ವಪುಸ್ತಥೇದಂ ನನು ಕೇನ ನೀಯತೇ
ಹೃದಿ ಪ್ರವಿಷ್ಟೇನ ಗುರುರ್ಬ್ರವೀತು ಮೇ .. 62..

ಗುರುರುವಾಚ .

ಕರ್ಣಸ್ಯ ಕರ್ಣಂ ಮನಸೋ ಮನಃಶ್ರುತಿ-
ರ್ವಾಚಂ ಚ ವಾಚೋ ಯಮಸೋರಸುಂ ಜಗೌ .

ತೇನಾನಿಶಂಯಂತ್ರಮಿವಾಂತರಾತ್ಮನಾ
ಸಂಪ್ರೇರಿತಂ ಸರ್ವಮಿದಂ ಪ್ರವರ್ತತೇ .. 63..

ಶಿಷ್ಯ ಉವಾಚ .

ಕರ್ತೃತ್ವಭೋಕ್ತೃತ್ವಮುಖಂ ಕಿಮಾತ್ಮನಃ
ಕಿಂ ಧರ್ಮಜಾಲಂ ಮನಸೋಽಥವಾ ಮತೇಃ .
ಕಿಂವೇಂದ್ರಿಯಾಣಾಂ ಕಿಮುತಾಸುಗಂ ಭವೇ-
ದೇತದ್ದಯಾಲೋ ವದ ಮೇ ವಿನಿಶ್ಚಿತಂ .. 64..

ಗುರುರುವಾಚ .

ಕರ್ತ್ತಾ ತು ನಾತ್ಮಾ ನ ಮನೋ ನ ಶೇಮುಷೀ
ನೈವೇಂದ್ರಿಯಾಣೀಹ ನ ಚಾಸವಸ್ತಥಾ .

ನಾಹಂಕೃತಿರ್ನಾಪಿ ವಪುರ್ವಿವೇಕಿನಃ
ಕರ್ತ್ತಾರಮೇಷಾಂ ತು ಸಮುಚ್ಚಯಂ ವಿದುಃ .. 65..
ಶಿಷ್ಯ ಉವಾಚ .

ನಿಬದ್ಧ್ಯತೇಽಯಂ ಕಿಲ ಕೇನ ಹೇತುನಾ
ತಥೈವ ಕೇನೇಹ ಜನೋ ವಿಮುಚ್ಯತೇ .

ಬಂಧಶ್ಚಮೋಕ್ಷಶ್ಚ ಕಿಮಾತ್ಮಕಃ ಸ್ಮೃತಃ
ಕೃಪಾರ್ದ್ರದೃಷ್ಟೇ ವದ ಮೇ ಸಮಾಸತಃ .. 66..
ಗುರುರುವಾಚ .

ನಿಬದ್ಧ್ಯತೇಽಯಂ ವಿಷಯಾನುರಾಗತೋ
ವಿರಾಗತಸ್ತೇಷು ವಿಮುಚ್ಯತೇ ದ್ರುತಂ .

ಸ್ವಭಾವತಃ ಸಂಸ್ಖಲನಂ ಹಿ ಬಂಧನಂ
ಪುನಃ ಸ್ಥಿತಿಸ್ತತ್ರ ವಿಮುಕ್ತಿರುಚ್ಯತೇ .. 67..

ಶಿಷ್ಯ ಉವಾಚ .

ಜೀವೋ ವಿಭುರ್ವಾಣುರುತಾಪಿ ಮಧ್ಯಮೋ
ನಾನಾಽಥವೈಕಃ ಕಿಮು ಮಧ್ಯಸಂಖ್ಯಕಃ .
ನಿತ್ಯೋಽಥವಾ ಕಿಂ ಪ್ರಲಯೇ ವಿನಶ್ಯತಿ
ಸರ್ವಂ ತದೇತತ್ಕೃಪಯಾ ವದಾಶು ಮೇ .. 68..

ಗುರುರುವಾಚ .

ನಾಣುಃ ಸಮಸ್ತಾವಯವಾನುಗೋ ಯತೋ
ನೋ ಮಧ್ಯಮೋಽಯಂ ಪರಿಣಾಮವರ್ಜನಾತ್ .

ಆಕಾಶವತ್ಸರ್ವಗತೋ ಹಿ ಗೀಯತೇ
ತಸ್ಮಾತ್ತ್ವಮೇನಂ ವಿಭುಮೇವ ನಿಶ್ಚಿನು .. 69..

ಶಿಷ್ಯ ಉವಾಚ .

ರವಿರ್ಯಥೈಕೋ ನಿಖಿಲಾಕ್ಷಿಭಾಸಕ-
ಸ್ತಥಾಽಯಮಾತ್ಮಾಖಿಲದೇಹದೀಪಕಃ .

ಉಪಾಧಿಭೇದಾಚ್ಚ ಭವೇದ್ವ್ಯವಸ್ಥಿತಿಃ
ಪ್ರಮಾಣಹೀನಾ ತು ತೃತೀಯಕಲ್ಪನಾ .. 70..

ಗುರುರುವಾಚ .

ಸಮಸ್ತವಸ್ತ್ವೇಕವಿನಾಶಸಾಕ್ಷಿಣೋ
ಭವೇದ್ವಿನಾಶೋ ನ ಕದಾಪಿ ಕೇನಚಿತ್ .

ಲಯೇ ಭವೇಚ್ಚೇದ್ವದ ಕಸ್ತದಾಶ್ರಯ-

ಸ್ತತಸ್ತ್ವಿಮಂ ನಿತ್ಯಮವೇಹಿ ದೇಹಿನಂ .. 71..

ಶಿಷ್ಯ ಉವಾಚ .

ಸ್ವರೂಪಮೀಶಸ್ಯ ತು ಕಿಂ ವಿನಿಶ್ಚಿತಂ
ತಥಾಸ್ಯ ಜೀವಸ್ಯ ಚ ಕಿಂ ವಪುರ್ಭವೇತ್ .

ಕಿಯತ್ತಯೋರಸ್ತಿ ತಥೈವ ಚಾಂತರಂ
ಬ್ರವೀತು ಮೇ ತತ್ತ್ವವಿದಾಂ ವರೋ ಭವಾನ್ .. 72..

ಗುರುರುವಾಚ .

ಮಾಯಾಯುತಂ ಬ್ರಹ್ಮ ಮಹೇಶ್ವರಂ ವುಧಾ
ಜೀವಂ ಸಮೇತಂ ಚ ವದಂತ್ಯವಿದ್ಯಯಾ .

ನೈವಾಂತರಂ ಕಿಂಚಿದುಪಾಧಿಮಂತರಾ
ಸಮ್ಯಗ್ವಿಚಾರೇಣ ತಯೋಽಸ್ತು ಲಭ್ಯತೇ .. 73..

ಶಿಷ್ಯ ಉವಾಚ .

ಕಥಂ ಮಹಾಂಭೋಧಿತರಂಗತುಲ್ಯಯೋ-
ರ್ವಿರುದ್ಧಧರ್ಮಾಸ್ಪದಯೋಃ ಪರಸ್ಪರಂ .

ಭವೇದಿಹೈಕ್ಯಂ ಪರಮೇಶಜೀವಯೋ-
ರ್ವದೈತದಾತ್ಮಾನುಭವಾದ್ಭವಾರ್ತಿಹನ್ .. 74..

ಗುರುರುವಾಚ .

ಯಥಾಬ್ಧಿತಾ ಚಾಪಿ ತರಂಗತಾ ತಯೋ-
ರ್ವಿಹಾಯ ನೀರೈಕ್ಯಮಿಹೋಪಲಕ್ಷ್ಯತೇ .

ಅಪಾಸ್ಯ ಜೀವೇಶ್ವರಭಾವಮೀಕ್ಷ್ಯತೇ
ತಥಾ ಚಿದಾನಂದಮಯಂ ವಿಚಕ್ಷಣೈಃ .. 75..
ಶಿಷ್ಯ ಉವಾಚ .

ಬಹೂನುಪಾಯಾನವದನ್ನಿಹರ್ಷಯೋ
ವಿಶುದ್ಧಯೇಂಽತಃಕರಣಸ್ಯ ನಿಶ್ಚಿತಾನ್ .

ಭವೇತ್ತು ತೇಷಾಮಚಿರಂ ವಿಶೋಧಕೋ
ಮಹಾಮತೇ ಕಸ್ತಮುಪಾದಿಶಾಶು ಮೇ .. 76..

ಗುರುರುವಾಚ .

ನ ತೀರ್ಥಯಾತ್ರಾಭಿರಿದಂ ನ ಚಾಧ್ವರೈ-
ಸ್ತಪೋಭಿರುಗ್ರೈರ್ನ ಜಪೈರ್ವ್ರತೈರಪಿ .

ತಥಾ ವಿಶುದ್ಧ್ಯತ್ಯಚಿರಂ ಯಥಾ ಹರೇ-
ರನನ್ಯಚೇತಃಸ್ಮರಣೇನ ನಿತ್ಯಶಃ .. 77..
ಶಿಷ್ಯ ಉವಾಚ .

ಅನೇಕಶಾಸ್ತ್ರಾಣಿ ಪುರರ್ಷಿಪುಂಗವೈಃ
ಕೃತಾನಿ ಸರ್ವಾಣಿ ಚಯುಕ್ತಿಮಂತಿ ವೈ .
ಪ್ರಮಾಣತಾ ತೇಷು ತು ಕಸ್ಯ ಸಂಭವೇ -

ದಶೇಷಶಾಸ್ತ್ರಾರ್ಥವಿಚಾರಸಾರವಿತ್ .. 78..

ಗುರುರುವಾಚ .

ಯದ್ಯದ್ಧಿ ವೇದಾನುಗತಂ ಸಯುಕ್ತಿಕಂ
ತತ್ತತ್ತು ಬಾಲೋಕ್ತಮಪೀಹ ಗೃಹ್ಯತೇ .

ತದ್ಬಾಹ್ಯಮಪ್ಯಂಬುಜಜನ್ಮನೋದಿತಂ
ಪ್ರಾಮಾಣ್ಯಮಾಯಾತಿ ವಚೋ ನ ಕರ್ಹಿಚಿತ್ .. 79..

ಶಿಷ್ಯ ಉವಾಚ .

ಉಪಾಸನಾಜ್ಞಾನಮುತಾಪಿ ಕರ್ಮ ವಾ
ಭವೇದ್ದೃಢಂ ಕಿನ್ನು ವಿಮೋಕ್ಷಸಾಧನಂ .

ಅಥೋ ಕಿಮೇತಾನಿ ಸಮುಚ್ಚಿತಾನಿ ವಾ
ಕಿಮನ್ಯದಪ್ಯಸ್ತಿ ತದಾಪ್ತಿಕಾರಣಂ .. 80..

ಗುರುರುವಾಚ .

ನೋಪಾಸನಾ ನೈವ ಚ ಕರ್ಮ ಕಾರಣಂ
ಮೋಕ್ಷಸ್ಯ ನೈವಾಪಿ ಸಮುಚ್ಚಯಸ್ತಯೋಃ .
ಜ್ಞಾನಂ ವದಂತೀಹ ತು ತಸ್ಯ ಸಾಧನಂ
ನಾನ್ಯೋಽಸ್ತಿ ಪಂಥಾ ಭವರೋಗಶಾಂತಯೇ .. 81..

ಶಿಷ್ಯ ಉವಾಚ .

ಉಪಾಸನಾಯಾಶ್ಚ ತಥೈವ ಕರ್ಮಣೋ
ಭವೇದ್ವಿಬೋಧಸ್ಯ ಚ ಕಿನ್ನು ಸಾಧನಂ .

ಸ್ವರೂಪಮೇಷಾಂ ಚ ಕಿಮಸ್ತಿ ನಿಶ್ಚಿತಂ
ಪೃಥಕ್ ಪೃಥಗ್ಬ್ರೂಹಿ ವಿಭೋ ಸಮಾಸತಃ .. 82..
ಗುರುರುವಾಚ .

ಶ್ರದ್ಧಾ ಮನಃಸ್ಥೈರ್ಯಮುಪಾಸನಸ್ಯ ವೈ

ಸ್ವಾಸ್ತಿಕ್ಯವಿತ್ತಾಧಿಕತಾದಿಕರ್ಮಣಃ .
ಜ್ಞಾನಸ್ಯ ವೈರಾಗ್ಯವಿವೇಚನಾದಿಕಂ
ವಿಜ್ಞಾ ವದಂತೀಹ ತು ಸಾಧನಂ ಪೃಥಕ್ .. 83..

ಗುರುರುವಾಚ .

ದಾನಾಗ್ನಿಹೋತ್ರಾದಿ ತು ಕರ್ಮಣಸ್ತಥೋ-
ಪಾಸ್ತೇಶ್ಚ ಚೇತೋರ್ಪಣಮಿಷ್ಟವಸ್ತುನಿ .

ಬ್ರಹ್ಮಾತ್ಮನೋರೈಕ್ಯವಿನಿಶ್ಚಯಂ ಬುಧಾಃ
ಪ್ರಾಹುರ್ವಿಬೋಧಸ್ಯ ಚ ಲಕ್ಷಣಂ ಪೃಥಕ್ .. 84..

ಶಿಷ್ಯ ಉವಾಚ .

ಕಸ್ಯೇಹ ವೃಕ್ಷಸ್ಯ ಫಲೇ ಸುಖಾಸುಖೇ
ಶಾಖಾಶ್ಚ ಕಾಸ್ತಸ್ಯ ಮತಾ ಮಹಾಮತೇ .

ಬೀಜಂ ಚ ಮೂಲಂ ಚ ಪದಾನಿ ಕಾನಿ ಕಿಂ
ಸಂಕ್ಷೇಪತೋ ಬ್ರೂಹಿ ಪೃಥಕ ಪೃಥಗ್ಗುರೋ .. 85..

ಗುರುರುವಾಚ .

ಯೋಽನೇಕಜನ್ಮಾರ್ಜಿತವಾಸನಾಪದಃ
ಸಂಕಲ್ಪಮೂಲೋಽನುಭವೈಕಬೀಜಕಃ .
ಧರ್ಮೇತರೋತ್ತುಂಗಲತೋಪಶೋಭಿತಃ
ಕರ್ಮದ್ರುಮಸ್ತಸ್ಯ ಫಲೇ ಸುಖಾಸುಖೇ .. 86..

ಶಿಷ್ಯ ಉವಾಚ .

ಕಥಂ ನು ನಿರ್ಮೂಲನಮಸ್ಯ ಚಾಚಿರಂ
ಭವೇದ್ಗುರೋ ಕರ್ಮತರೋರಶೇಷತಃ .
ನಿರೂಢಪಾದಸ್ಯ ಚ ಭೀತಿದಾಯಿನೋ
ದಯಾನಿಧೇ ತದ್ವದ ಮೇ ವಿನಿಶ್ಚಿತಂ .. 87..

ಗುರುರುವಾಚ .

ವೈರಾಗ್ಯಮೇವಾಸ್ಯ ದೃಢಂ ದೃಢಾಶಯಾಃ
ಶಸ್ತ್ರಂ ವದಂತೀಹ ವಿವೇಕಸಂಶಿತಂ .

ತೇನೈನಮುನ್ಮೂಲಯ ಬೋಧವೀರ್ಯತೋ
ನಾನ್ಯತ್ತು ತತ್ಸಾಧನಮಸ್ತಿ ವೈ ಕ್ವಚಿತ್ .. 88..

ಶಿಷ್ಯ ಉವಾಚ .

ಸುಖಾಯ ಲೋಕೋ ಯತತೇ ನಿರಂತರಂ
ಸುಖಂ ಚ ದುಃಖೇನ ಸದೈವ ಮಿಶ್ರಿತಂ .

ಅಮಿಶ್ರಿತಂ ಯನ್ನು ತದಾಪ್ಯತೇ ಕಥಂ

ತದರ್ಥಿನಂ ಮೇ ವದ ವೇದವಿದ್ಗುರೋ .. 89..

ಗುರುರುವಾಚ .

ಯಸ್ಯೈತದಾನಂದಮಹೋದಧೇರ್ಲವಂ
ಸರ್ವಂ ಭವೇನ್ನಿರ್ವೃತಮಾಶ್ರಿತಂ ಜಗತ್ .

ಯತ್ರ ಸ್ಥಿತೋ ವೇತ್ತಿ ನ ದುಃಖಮಣ್ವಪಿ
ತತ್ಪ್ರಾಪ್ಯತೇಽಕಾಮಹತಾತ್ಮವೇದಿನಾ .. 90..

ಶಿಷ್ಯ ಉವಾಚ .

ತಥೈವ ದುಃಖಾಪಗಮಾಯ ಜಂತವಃ
ಸದಾ ಯತಂತೇ ಸ ತು ನೈವ ಸಿದ್ಧ್ಯತಿ .

ಪದಂ ನು ಕಿಂಚಾಖಿಲದುಃಖವರ್ಜಿತಂ
ಭವೇದ್ಭವಾಂಸ್ತತ್ಕೃಪಯಾ ಬ್ರವೀತು ಮೇ .. 91..

ಗುರುರುವಾಚ .

ಮಹೇಂದ್ರಲೋಕಂ ಭುವನಂ ಸ್ವಯಂಭುವೋ
ರಮೇಶಧಾಮಾಪಿ ನಗಂ ಪಿನಾಕಿನಃ .
ಪ್ರಯಾತು ಪಾತಾಲಮಪಿ ಪ್ರಮುಚ್ಯತೇ
ನ ದುಃಖಲೇಶಾತ್ತು ವಿನಾತ್ಮಸಂಸ್ಥಿತಿಂ .. 92..

ಶಿಷ್ಯ ಉವಾಚ .

ಜ್ಞಾನೋದಯಾನಂತರಮಸ್ಯ ದೇಹಿನಃ
ಕರ್ತ್ತವ್ಯಮಸ್ತೀಹ ನ ಕಿಂಚನಾಪಿ ವಾ .

ಚೇದಸ್ತಿ ಕಿಂ ತತ್ಕೃಪಯಾ ಬ್ರವೀತು ಮೇ
ಸಮ್ಯಗ್ಭವಾನಾಗಮಗೋಽಪ್ಯಗೋಚರಃ .. 93..
ಗುರುರುವಾಚ .

ಜ್ಞಾನಾಮೃತಾತೃಸಮತೇರ್ವಿವೇಕಿನೋ
ನೈವಾಸ್ತಿ ಕಿಂಚಿತ್ಕರಣೀಯತಾಂ ಗತಂ .

ಯದ್ಯಸ್ತಿ ತದ್ವೃತ್ತಿನಿರೋಧನಂ ಸದಾ
ನಾನ್ಯತ್ಕದಾಪೀತಿ ವದಂತಿ ಸೂರಯಃ .. 94..
ಶಿಷ್ಯ ಉವಾಚ .

ಇಮಾ ಧ್ವಜಾಗ್ರಾಗ್ನಿಶಿಖಾತಡಿತ್ಪ್ರಭಾ
ನದೀರಯಾಶ್ವತ್ಥದಲಾಲಿಚಂಚಲಾಃ .
ಕಥಂ ನಿರುದ್ಧಾ ನನು ಚಿತ್ತವೃತ್ತಯೋ
ಭವಂತಿ ತನ್ಮೇ ವದಯೋಗಿನಾಂ ಪತೇ .. 95..

ಗುರುರುವಾಚ .

ಯಥಾ ಪ್ರಮತ್ತಾ ವನದಂತಿನಃ ಕ್ವಚಿತ್
ಪ್ರಯತ್ಯುಪಾಯೇನ ವಿನಾ ನ ನಿಗ್ರಹಂ .

ತಥೈವಯೋಗೇನ ವಿನಾ ನ ವೃತ್ತಯೋ
ನಿರೋಧನಂಯಾಂತಿ ತತಸ್ತಮಭ್ಯಸೇತ್ .. 96..

ಶಿಷ್ಯ ಉವಾಚ .

ಕಿಂ ಲಕ್ಷಣಂ ತಸ್ಯ ವದಂತಿಯೋಗಿನೋ
ಯೋಗಸ್ಯ ಚಾಂಗಾನಿ ಕಿಯಂತಿ ಸಂತಿ ವೈ .
ನಿರ್ವಿಘ್ನಮಾಯಾತಿ ಕಥಂ ಚ ಸಿದ್ಧತಾಂ
ಯೋಗೀಂದ್ರ ಮೇ ಬ್ರೂಹಿ ಸಮಾಸತಃ ಸ್ಫುಟಂ .. 97..

ಗುರುರುವಾಚ .

ಸಂತ್ಯಜ್ಯ ಸಂಕಲ್ಪವಿಕಲ್ಪಜಾಲಕಂ
ಯತ್ರ ಸ್ಥಿತಿಂ ಯಾತಿ ಮನೋಽತರಾತ್ಮನಿ .

ಯೋಗಂ ತಮಷ್ಟಾಂಗಮವೇಹಿ ಸ ಧ್ರುವಂ
ವೈರಾಗ್ಯತೋಽಭ್ಯಾಸಬಲಾಚ್ಚ ಸಿದ್ಧ್ಯತಿ .. 98..

ಶಿಷ್ಯ ಉವಾಚ .

ಕಿಂ ಪೌರುಷೇಣಾಭಿಮತಂ ಸ್ವಕರ್ಮಣಾ
ಪೂರ್ವಾರ್ಜಿತೇನೋತ ಜನೈರವಾಪ್ಯತೇ .

ವಸ್ತ್ವೇತಯೋಃ ಕಿಂಚ ಬಲಿಷ್ಠಮುಚ್ಯತೇ
ಸರ್ವಾರ್ಥವಿದ್ಬ್ರೂಹಿ ಯದೇವ ನಿಶ್ಚಿತಂ .. 99..

ಗುರುರುವಾಚ .

ನೈಕೇನ ಪುಂಸಾ ತನಯಃ ಕ್ವಚಿದ್ಯಥಾ
ನೈವೈಕಯಾ ವಾಂಗನಯಾಪಿ ಜನ್ಯತೇ .

ಸಂಯೋಗಮೇವಾತ್ರ ತಥೈವ ಕಾರಣಂ
ವಿದ್ಧಿ ತ್ವಮಾದ್ಯಂ ಚ ಬಲಿಷ್ಠಮೇತಯೋಃ .. 100..
ಶಿಷ್ಯ ಉವಾಚ .

ಸರ್ವತ್ರಗಂ ವೇದವಚೋಭಿರುಚ್ಯತೇ
ಬ್ರಹ್ಮೋಪಲಾದೌ ತು ಕಥಂ ನ ಲಕ್ಷ್ಯತೇ .

ಅಸ್ಮಚ್ಛರೀರೇಷು ಯಥೈತದಂಜಸಾ
ಸರ್ವಜ್ಞ ಮೇ ಬ್ರೂಹಿ ವಿಬೋಧವೃದ್ಧಯೇ .. 101..

ಗುರುರುವಾಚ .

ಸಾಮಾನ್ಯತಃ ಸರ್ವಗತಾಪಿ ಭಾನುಭಾ
ಯದ್ವದ್ವಿಶೇಷೇಣ ವಿಭಾತಿ ದರ್ಪಣೇ .

ಬ್ರಹ್ಮಾಪಿ ಸರ್ವತ್ರಗತಂ ಮತೌ ಸ್ಫುಟಂ
ತದ್ವದ್ವಿಭಾತೀತ್ಯನುಭೂಯತೇ ಬುಧೈಃ .. 102..
ಶಿಷ್ಯ ಉವಾಚ .

ಪರಿವ್ರಜನ್ನೇವ ಜನೋ ವಿಮುಚ್ಯತೇ
ಗೃಹೇಪಿ ತಿಷ್ಠನ್ಕಿಮು ವಾ ದಯೋದಧೇ .

ತಯೋಶ್ಚ ಕಿಂ ತತ್ರ ವಿಮೋಕ್ಷಕಾರಣಂ
ವದೈತದಾಮ್ನಾಯವಚೋಽನುರೋಧತಃ .. 103..

